ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<__________> ________________  2017թ. N ___________Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը  որոշում է.

1. Հայաստանի Հանրապետության կառավարության 2009 թվականի հունիսի 26-ի «Գյումրու, Վանաձորի, Դիլիջանի, Ջերմուկի, Վաղարշապատի, Աշտարակի, Գորիսի, Վայքի, Սպիտակի քաղաքային, Տաթևի, Հալիձորի ու Շինուհայրի գյուղական համայնքներում (բնակավայրերում) քաղաքաշինական գործունեության հատուկ կարգավորման օբյեկտների տարածքներն առանձնացնելու մասին» N 728-Ն որոշման մեջ կատարել հետևյալ փոփոխությունները` 

1) որոշման վերնագրում, որոշման տեքստում և որոշման հավելվածներում «քաղաքային համայնք» և «գյուղական համայնք» բառերը փոխարինել «համայնք» բառով՝ համապատասխան հոլովաձևերով. 

2) որոշման վերնագրից հանել «, ՀԱԼԻՁՈՐԻ ՈՒ ՇԻՆՈՒՀԱՅՐԻ» բառերը.

3) որոշման 1-ին կետի 3-րդ ենթակետում «օբյեկտների տարածքները» բառերը փոխարինել «օբյեկտի տարածքը» բառերով.

4) որոշման 1-ին կետի 9-րդ ենթակետի <<Հալիձորի>> և 1-ին կետի 11-րդ ենթակետի <<Շինուհայրի>> բառերը փոխարինել <<Տաթևի>> բառով.

5) որոշման 3-րդ հավելվածը շարադրել նոր խմբագրությամբ` համաձայն հավելվածի.

6) որոշման 9-րդ հավելվածի վերնագրում «Հալիձոր» բառը փոխարինել  «Տաթև» բառով.  

7) որոշման 11-րդ հավելվածի վերնագրում «Շինուհայր»  բառը փոխարինել  «Տաթև» բառով.  

8) որոշման 10-րդ հավելվածի քաղաքաշինական գործունեության հատուկ կարգավորման օբյեկտների քաղաքաշինական փաստաթղթերի մշակման միջոցառումների՝ 

ա. 3-րդ կետը շարադրել հետևյալ խմբագրությամբ.

«

	3.
	Դիլիջան

քաղաք 
	Ներառում է`

 Դիլիջան քաղաքային բնակավայրի վարչական սահմանը. Բացառությամբ «Դիլիջան» ազգային պարկի տարածքների

	4338,4


	բնակավայրի կայուն զարգացում, քաղաքաշինական միջավայրի վերականգնում, կրթական, ֆինանսական ինչպես նաև` տուրիզմի և հանգստի կազմակերպման ենթակառուցվածքների կատարելագործում:
	գոտևորման նախագծեր և քաղաքաշինական կանոնադրություն, քաղաքաշինական զարգացման և կառուցապատման ներդրումային հայեցակարգեր, լանդշաֆտի պահպանության, կառավարման և պլանավորման նախագծեր, ներդրումային ծրագրեր:


:»: 

բ. 8-րդ կետը շարադրել հետևյալ խմբագրությամբ.

«

	8.
	Տաթև համայնք
	ներառում է՝ 


● բնակավայրի զարգացման, պատմաճարտարապետական հուշարձանների (այդ թվում` Տաթևի համալիր) և շրջակա լանդշաֆտի պահպանման և տուրիստական գոտիները


●պատմաճարտարապետական հուշարձանների («Տաթևի մեծ անապատ» վանական համալիր, «Սատանի կամուրջ», Ցաքութի եկեղեցի) և շրջակա լանդշաֆտի պահպանման գոտիները


● Շինուհայր-Տաթև ավտոմոբիլային ճանապարհին հարող տարածքները

● Տաթև համայնքի բնակավայրից հյուսիս գտնվող սարավանդի գյուղատնտեսական հողատարածքները


●Շինուհայր-Տաթև ավտոմոբիլային ճանապարհին հարող տարածքները

● Շինուհայր-Տաթև ավտոմոբիլային ճանապարհին հարող տարածքները

	պատմամշակութային և քաղաքաշինական միջավայրի վերականգնում և զարգացում, 

բնական լանդշաֆտի պահպանություն և պլանավորում, զբոսաշրջային կենտրոնի ստեղծում

բնակավայրի կայուն զարգացում, հանգստի կազմակերպում
	քաղաքաշինական զարգացման և կառուցապատման ներդրումային հայեցակարգեր, գոտևորման նախագծեր և քաղաքաշինական կանոնադրություն, լանդշաֆտի պահպանության, կառավարման և պլանավորման նախագծեր, ներդրումային ծրագրեր:


:»:

գ. 9-րդ և 11-րդ կետերն ուժը կորցրած ճանաչել:

9)       որոշումը լրացնել նոր 2.1 կետով՝ հետևյալ բովանդակությամբ.

«2.1. Սույն որոշմամբ առանձնացված քաղաքաշինական գործունեության հատուկ կարգավորման օբյեկտների տարածքներում քաղաքաշինական գործունեության իրականացման առանձնահատկությունները սահմանվում են ՀՀ կառավարության 2009 թվականի հունիսի 26-ի N792-Ն որոշմամբ հաստատված կարգով:»:
ՀՀ ԿԱ քաղաքաշինության 
պետական  կոմիտեի նախագահ                 Նարեկ Սարգսյան                                                     

ՀԻՄՆԱՎՈՐՈՒՄ

<< ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՀՈՒՆԻՍԻ 26-Ի N 728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Անհրաժեշտությունը

	
	«ՀՀ կառավարության 2009 թվականի հունիսի 26-ի N728-Ն որոշման մեջ փոփոխություններ կատարելու մասին» ՀՀ կառավա​րության որոշման նախագծի մշակումը պայմանավորված է «Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին» ՀՀ օրենքի 8-րդ և 9-րդ հոդվածների դրույթներին, ինչպես նաև 2015 թվականի նոյեմբերի 24-ին ընդունված՝  «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի դրույթներին համապատասխանեցնելու անհրաժեշտությամբ: 

Որոշման նախագծի մշակումը նախատեսված է  «ՀՀ կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին» N131-Ն որոշման N1 հավելվածի 51-րդ կետով:

	2.
	Ընթացիկ իրավիճակը և խնդիրները

	
	Ներկայումս գործող ՀՀ կառավարության 2009 թվականի հունիսի 26-ի «Գյումրու, Վանաձորի, Դիլիջանի, Ջերմուկի, Վաղարշապատի, Աշտարակի, Գորիսի, Վայքի, Սպիտակի քաղաքային, Տաթևի, Հալիձորի ու Շինուհայրի գյուղական համայնքներում (բնակավայրերում) քաղաքաշինական գործունեության հատուկ  կարգավորման   օբյեկտների  տարածքներն  առանձնացնելու   մասին» N728-Ն որոշման որոշ դրույթներ չեն համապատասխանում քաղաքաշինության բնագավառում օրենսդրական բարեփոխումների շրջանակներում կատարված փոփոխություններին, մասնավորապես` «Հայաստանի Հանրապետության Տավուշի մարզի Դիլիջան քաղաքային  համայնքի և հարակից տարածքների զարգացման և ներդրումների խրախուսման մասին» ՀՀ օրենքի 9-րդ հոդվածի դրույթին համապատասխան` քաղաքաշինական հատուկ կարգավորման օբյեկտ է հանդիսանում Դիլիջան քաղաքային բնակավայրի ողջ տարածքը, մինչդեռ` նախկինում քաղաքաշինական հատուկ կարգավորման օբյեկտ էին համարվում Դիլիջան քաղաքի որոշ տարածքներ: 2015 թվականի նոյեմբերի 24-ին ընդունված՝  «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի համաձայն ՀՀ Սյունիքի մարզի Տաթև բազմաբնակավայր համայնքում են ընդգրկվել մի շարք համայնքների տարածքներ, այդ թվում՝ Հալիձորը և Շինուհայրը: Դա ևս առաջացնում է համապատասխան փոփոխություններ կատարելու անհրաժեշտություն:
Հստակեցման կարիք ունի նաև ՀՀ կառավարության 2009 թվականի հունիսի 26-ի N728-Ն և ՀՀ կառավարության 2009 թվականի հունիսի 26-ի N792-Ն որոշումների միջև կապը, հաշվի առնելով, որ N792-Ն որոշմամբ հաստատված կարգը մշակվել է N728-Ն որոշմամբ առանձնացված տարածքների համար, հաշվի առնելով դրանց առանձնահատկությունները: 

	3.
	Տվյալ բնագավառում իրականացվող քաղաքականությունը

	
	Առանձնացված օբյեկտներում հատուկ կարգավորման ռեժիմի սահմանումն ուղղված է` պետական և հասարակության անվտանգության ապահովմանը, բնակավայրերի և միջբնակավայրային տարածքների կայուն և հավասարակշռված զարգացմանը, պատմականորեն ձևավորված կենսամիջավայրի, հայ ազգային ճարտարապետության ավանդույթների, պատմամշակութային ժառանգության և բնության հատուկ պահպանվող տարածքների պահպանությանը, համապետական, համայնքային կամ միջհամայնքային կարևոր նշանակություն ունեցող սոցիալ-տնտեսական զարգացման ծրագրերի իրականացմանը,  արտակարգ իրավիճակների կանխմանը, դրանց հետևանքների վերացմանը և այլն:

	4.
	Կարգավորման նպատակը և բնույթը

	
	Որոշման նախագծով վերանայվել են Դիլիջան համայնքում քաղաքաշինական գործունեության հատուկ կարգավորման օբյեկտի սահմանները, վերանայվել և համապատասխաներվել են գործող  իրավական ակտերին նաև Տաթև, Հալիձոր և Շինուհայր համայնքներին առնչվող դրույթները: 

	5.
	Նախագծի մշակման գործընթացում  ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր քաղաքաշինության պետական կոմիտեի կողմից:



	6.
	Ակնկալվող արդյունքը

	
	Որոշման նախագծի ընդունման արդյունքում կվերացվեն իրավական ակտերում առաջացած անհամապատասխանությունները:

